
3. ALDEBIKO DIPLOMAZIA: MISIO DIPLOMATIKOAK

Egoera iraunkor batera zuzendutako misio diplomatikoen (enbaxada) sorrera Estatu modernoan ematen da. Hastapenak Estatu modernoaren sorreran aurkitzen badira, gero garapen luzea eman da, eta horren bukaeran aurki dezakegu kodifikazio hitzarmen bat (1961eko harreman diplomatikoei buruzko Vienako Hitzarmena). Bertako arauketak printzipio bat jarraitzen du: ne impeditur legatum, hau da, printzipio funtzionalen gain funtzionatzen duela, bertan jasotzen diren inmunitate eta pribilegioak misio diplomatiko hauen egitekoa bermatzera zuzenduta daudela, bide batez Estatuaren ordezkaritza bermatuz (pribilegioak ez zaizkio pertsonari lotzen, horren karguari baizik, horrek betetzen duen funtzioari).

3.1. Misio diplomatikoen ezarpena, jarraipena eta amaiera

Honen inguruan jarraitzen den printzipioa da elkarrenganako akordioa. Estatu batek beste Estatu batera misio diplomatikoa bidali nahi duenean, akordioa sinatu behar da bion artean. Ezarpenarekin batera, misio horren edukia eta amaiera ere akordio horretan oinarrituko dira (misio horien lerruna, bulego osagarrien irekiera...). Misio diplomatikoen mantentzeari dagokionez, gauza bera esan behar da.


Misio diplomatikoaren amaiera edo harremanen haustura bi supostutan emango da: akordio hori hausten denean, eta Segurtasun Kontseiluaren ekimenez eta Nazio Batuen Kartaren 7. artikuluaren baitan jasotako aplikatuz Estatu baten kontra zehapen neurriak hartzen direnean.


Amaiera edo haustura kasuetan, jarrera konkretua mantendu behar da, hau da, enbaxada jarria dagoen Estatuak (Estatu hartzailea) misio diplomatiko horren ondarea eta artxiboak babestu beharko ditu.

3.2. Misio diplomatikoen eginbeharrak

Funtzio hauek 1961eko Vienako Hitzarmenak eraentzen ditu, arauketa honen funtzioa bikoitza delarik: aldebiko diplomazia beste diplomazia moduetatik ezberdintzea, eta inmunitate eta pribilegioen eraentza orokorra funtzio horiei lotzea (honela jakingo dugu diplomatikoaren iharduera horien barne mantendu den, eta beraz inmunitatea duen).


Funtzioak (VH 3.1):

- Estatu akreditatzailea Estatu hartzailean akreditatzea edo ordezkatzea. Funtzio honen barne era askotako iharduerak sartzen dira, guztiak Estatuko kanpo-iharduerari lotuak.

- Estatu-hartzailean (enbaxada jarria dagoen Estatua) jatorrizko Estatuaren eta bere nazionalen eskubide zein interesak babestea.

- Estatu-hartzailearekin negoziaketa-lanak burutzea (negoziaketak ez dira burutzen soilik Tratatua sinatzeko, sortutako gatazkak konpontzea ere izan daiteke).

- Zilegiak diren bide guztiak erabiliz, Estatu-hartzailean gertatutako guztiaz informazioa jasotzea, eta jatorrizko Estatuari bidaltzea (espioitza kanpoan geratzen da).

- Bi Estatuen arteko adiskidetze-harremanak sustatzea eta harreman ekonomiko, kultural eta zientifikoak garatzea.


Funtzio hauen guztien egikaritzen muga orokor bat ezartzen da: barne ordenamenduaren errespetua eta Estatu-hartzailearen barne-arazoetan ez sartzea.

3.3. Misio diplomatikoei lotuta dauden edo parte diren pertsonak

Misio diplomatikoen parte diren pertsonei dagokienez, hitzarmenaren 1. artikuluak honako ezberdinketa hau egiten du: lehenik eta behin, erreferentzia egiten die pertsonal diplomatikoko partaideei, langilego administratibo zein teknikoei, misioaren zerbitzu langilegoa, eta misio diplomatikoko kideen zerbitzu partikularreko partaideei.

- Misio burua. Honen egitekoa da misioaren ihardueraren egikaritza. Honen izendapenean, beharrezkoa izango da Estatu-hartzailearen onarpena (Placet). Estatu-hartzaileak posiblea izango du inongo arrazoirik eman gabe bere kontrako iritzia ematea (onarpena ukatzea).


Misio buru hauek Estatu bat baino gehiagotan akreditatuak egon daitezke. Kasu hauetan, Estatu horiek guztiak informatuak izan beharko dira (ordezkari bakar batek Estatu ezberdinetan burutu ditzake ordezkaritza lanak bere Estatuaren izenean).

- Pertsonal diplomatikoaren partaideak. Modu honetan akreditatuak dauden pertsona guztiak (diplomatiko bezala). Hauek ez duten zertan jatorrizko Estatuko nazionalak izanbehar, baina Estatu hartzaileak onartu beharko du.


Misio-buruaren kasuan eskatzen den Placet hori ez da beharrezkoa izango, salbu misio diplomatiko horren partaideak militarrak direnean.


Pertsonal honen inguruan, Estatu-hartzaileak edozein momentutan posible izango du persona non grata deklaratzea.

- Langilego administratibo zein teknikoa. Misioaren funtzionamendua posible egiten duen azpiegitura pertsonala (administratiboak, idazkariak,...). Hauek ez dute Estatu-hartzailearen onarpenik beharko.

- Misioaren zerbitzu-langilegoa. Atezainak, ordenantzak, sukaldariak, gidariak...

3.4. Pribilegio eta inmunitate diplomatikoak

Hauek zerrendatuak daude 1961eko Vienako Hitzarmenaren 22-41 artikulutan (nahi izanez gero, irakurri).

4. AD HOC IZAERAKO DIPLOMAZIA: MISIO BEREZIAK

Lehen aipatutako misio diplomatiko egonkor eta etengabekoekin batera, ad hoc edo momentuz-momentuko diplomatikoa aurki daiteke. Hau momentu eta egoera jakin baterako dugu, helburu eta xede mugatuak dituena, bai espazioan baita denboran ere.


1969ko misio bereziei buruzko Vienako Hitzarmenak arautzen ditu hauek. Honen arabera, misio bereziak dira denbora mugaturako misioak, Estatuaren ordezkaritza izaera dutenak, Estatu batek beste Estatuaren adostasunez bidalitakoa, eta gai edo egiteko batzuk dituena. Misio hauen funtzionamenduan, printzipioa da elkarrenganako adostasuna.


Misio berezi hauen pertsonalari, lokalen eraentzari, eta partaide eta euren familien pribilegioei dagokienez, aurrean azaldu ditugunekin parekotasuna dute (irakurri 21-45 artikuluak nahi izanez gero),

5. ALDE ANITZEKO DIPLOMAZIA: ESTATUAREN ORDEZKARITZA NAZIOARTEKO ORGANIZAZIOETAN

Orain arte, beste Estatu batekiko harreman diplomatikoak ikusi ditugu, aldebiko harremanetan. Hala ere, XIX. mendetik aurrera eta nazioarteko erakundeen sorrerarekin, beste diplomazia mota ba sortu da: aldeanitzeko diplomazia. XX. mendean fenomeno hau handituko da, gehikuntza kuantitatibo et kualitatiboa emango da, batez ere Nazio Batuen Erakundearen kasuarekin.


Gaur egun aldeanitzeko diplomaziaren bi adierazpen nagusi ditugu: nazioarteko erakundeen baitan ematen dena, eta nazioarteko konferentzien bidez ematen dena. 1. kasuan, izaera iraunkorra izango du, eta 2. kasuan helburu zehatzagoak izango dira, izaera episodikoaz (denboran errepikatua, baina ez modu iraunkor batean). Bi mota hauek Espainian 632/1987 Errege Dekretuan (RD) jasotzen dira. Honen arabera, gobernuari dagokio misio hauen sortze, modifikatze eta ezabatze eskuduntzak, eta atzerri ministroari dagokio nazioarteko organoen aurrean eta konferentzia ezberdinetan arituko diren delegazioen gaineko eskuduntzak.


Nazioarteko erakundeen kasuan, edozein erakundek Estatu jakin batean du egoitza (adibidez, Europar Batasunak Bruselan du egoitza), eta Estatu horren eta erakundearen arteko harremanak egoitza-hitzarmenaren bidez arautuko dira. Hauen berezitasunak izango dira gutxienez hiru izango direla parte hartuko duten ordenamenduak: egoitza akordio hori, Estatu horren barne ordenamendua, eta nazioarteko erakunde horren eratze-tratatua.


Honetaz gain, 1975eko Vienako akordioa hartu behar da kontutan, Estatuaren ordezkaritza izaera unibertsaleko erakundetan arautzen duena. Bestetik, nazioarteko konferentzien kasuan, 1975eko komenioan misio iraunkorrei esleitzen zaizkien arrezagupen berdintsuak ematen zaizkie.

6. HARREMAN KONTSULARRAK

Erakunde kontsularra, bai funtzionalki bai juridikoki ere, diplomatikotik ezberdindu behar da. Harreman kontsularren jatorria nazioarteko merkataritza eta nabigazioari lotuta aurki daiteke. Honen ezaugarri nagusia da Estatuaren nazionalen kontrola, laguntza materiala eta laguntza juridikoa garatzen dituela.


Printzipioz, misio diplomatikoen zeregina da atzerrian Estatua (osotasunean) ordezkatzea; harreman kontsularretan, aldiz, Estatuaren hainbat interes babesten dira (Estatuaren hainbat funtzio eta zerbitzu atzerrian eman).


Harreman kontsularrak 1963ko Vienako Hitzarmenean arautzen dira, harreman kontsularrei buruzkoa. Honetaz gain, beste bi hitzarmen erregional dira jarraitu beharrekoak: 1928ko hitzarmen panamerikanoa, eta 1967ko europar hitzarmena. Hitzarmen hauek egituratzen duten eraentzaren inguruan, hiru ezaugarri:

- Eraentzak bulego kontsularren inguruan egiten dira (oinarrizko figura bulego kontsularra izango da).

- Harreman kontsularretan, diplomatikoetan bezala, pribilegio eta inmunitateak izaera funtzionala dute.

- Harreman kontsular eta diplomatikoen artean nolabaiteko paralelismoa ematen da. Horrela, harreman diplomatikoa onartzeak harreman kontsularra onartzea suposatzen du ere (kontrakoa ez da gertatzen, harreman diplomatikoak hausteak ez du suposatzen harreman kontsularrak haustea).


Misio diplomatikoek posible izango dute funtzio kontsularra aurrera eramatea. Beti ere, Estatu-hartzaileari argi jakinarazi behar zaio misio horretan zein kidek duen ahalmen hori.

6.1. Harreman kontsularren ezarrera eta bukaera

Ezarpena. Adostasun printzipioaren arabera ezartzen da harreman kontsularra (harreman diplomatikoaren antzera). Akordio honek zenbait aspektu eraenduko ditu ezartzeaz gain: zenbat bulego ezarri, euren eremua...


Bukaera. Akordioa bukatzen denean, harreman kontsularrak ere bertan behera utziko dira. Ez dira bukatzeko arrazoiak zerrendatzen, baina bai ondorioak:

- Harreman kontsular horien arduradunak babestuak izan beharko dira lurraldetik alde egin bitartean. Behar izanez gero, egoitzako Estatuak garraiobideak eskura eman beharko dizkio.

- Egoitza kontsularrak babestu beharko ditu egoitzako Estatuak, eta horrekin batera bertan dauden dokumentu eta artxibo guztiak (hala ere, hirugarren Estatu bati eska dakioke hura zaintzea).

6.2. Eginbehar kontsularrak (kontsulatuen funtzioak)

Ez dago kontsulatuen eginbeharren zerrenda itxia, kontsulatu hauen eginbeharra izango da Estatuak esleitzen dizkion funtzio guztiak, eta bestalde Estatuen arteko akordioetan posiblea izango da beste funtzio batzuk esleitzea. Orokorrean ematen diren funtzio nagusiak:

- Kontsulatua Estatuko kanpo harremanen organo gisa, jatorrizko Estatuaren interes orokorrak babestuko ditu. Hauen baitan, aldebiko harreman komertzial, ekonomiko, kultural eta zientifikoak sustatu, eta bere gobernua zein nazionalak guzti honi buruz informatu.

- Bere nazionalen laguntza, zentzu zabalean (pasaporteekin arazoak sortzen badira...).

- Nazioarteko Zuzenbide Pribatuaren eremuan, zenbait funtzio izango ditu: funtzio notariala, erregistro funtzioa, bestelako funtzio administratiboak...

- Kooperazio judizialaren eremua

- Itsasuntzi eta hegazkinei dagokienez, kontrol eta inspekzio lanak egingo ditu, baita bertan sortzen diren iskanbilak konpondu.

6.3. Bulego kontsularraren pertsonala

- Bulego kontsularraren burua (ez da zertan beti kontsula izan behar: kontsul-ordea...)

- Funtzionari kontsularrak. Hauen barruan bereizi behar dira karrerazko funtzionariak (oposizio bitartez kargura iritsi direnak), eta ohorezko funtzionariak (Estatu jasotzailearen nazionalak izaten dira, baina jatorrizko Estatuarekin nolabaiteko lotura dutenak).

- Enplegatu kontsularrak, gai tekniko eta administratiboetarako

- Zerbitzu-langilegoa


Bulego kontsularraren buruak (arduradunak) instrumentu berezi bat izango du berarekin, carta patente deitzen dena. Hau botere bat da, eta bertan agertzen da bere izena, kategoria, lan egoera, eta egoitza non duen. Estatu jasotzaileak karta hauen aurrean hura onartu beharko du, instrumentu berezi baten bitartez: exequatur (hemen baimena esanahi du).

6.4. Erraztasun, pribilegio eta inmunitate kontsularrak

Hauek 1963ko hitzarmenaren 28-68 artikuluen bitartean zerrendatzen dira (nahi izanez gero, irakurri).

